
CONVENIO DE COLABORACION ENTRE A AXENCIA TURISMO DE GALICIA E A
FUNDACION JUANA DE VEGA PARA O DESENVOLVEMENTO DO PROXECTO DE
MELLORA DA IMAXE PAISAXISTICA DOS CAMINOS DE SANTIAGO.

MEMORIA XUSTIFICATIVA

A xerente de Turismo de Galicia
DECLARA:

Que esta Axencia Turismo de Galicia formalizou coa entidade Fundacion Juana de Vega o
instrumento convencional arriba referido por un periodo de vixencia que abrangue dende a

data da sua sinatura ata o 31 de decembro de 2020.

Que o instrumento convencional ten por obxecto o establecemento das condiciéns para a
colaboracién entre a Axencia Turismo de Galicia e a Fundaciéon Juana de Vega para a
realizaciéon do proxecto de mellora da imaxe paisaxistica dos Camifios de Santiago a

través da eliminacion de elementos que a deterioran.

No proxecto realizaranse dous tipos de traballos: traballo de campo e traballo técnico de

gabinete:

A_ Traballo de campo en tres fases ou momentos:
- Fase 1 (inicio do traballo)

Localizacion, identificacion e toma de datos.

- Fase 2 (xestion da solucion)

Contacto cos propietarios ou axentes para transmitir e xestionar a posta en marcha do
tratamento dos elementos identificados.

- Fase 3 (execucion dos traballos e direccion de obra)

Direccién dos traballos de execucién nos casos que sexa necesario.

B_ Traballo de gabinete

1. Analise da situacion do elemento, do seu uso, da sua significacion na contorna e das

opciéns de mellora e integracion paisaxistica.

2. Realizaranse en gabinete os traballos necesarios para a identificacion dos propietarios,
€ No seu caso, contacto cos mesmos para achegamento da solucidon adoptada.

3. Representacion cartografica do proxecto ou proposta técnica, cuantificacion econdmica
e visualizacién da proposta adoptada como medio 6ptimo de transmisién ao propietario.

4. Tramites para a solicitude de licenza pertinente e seguro de responsabilidade civil cando

fose necesario.
Que o instrumento convencional que se pretende asinar se fundamenta no seguinte:

Primeiro.- A Axencia Turismo de Galicia ten como obxectivo impulsar, coordinar e
xestionar a politica autonémica en materia de turismo e, en especial, a promocion e a
ordenacién do turismo dentro da comunidade e a conservacion e promocién dos camifios
de Santiago. Asi mesmo, no artigo 9 dos Estatutos da Axencia Turismo de Galicia,
aprobados polo Decreto 196/2012, do 27 de setembro, establécense entre as suas
funciéns ou competencias a direccidon das actuacions relacionadas coa posta en valor
cultural e turistico do Camifio de Santiago, a sua promocion, a xestion da imaxe
corporativa do Xacobeo e da rede de albergues, e o mantemento e conservacion dos
camifios e a sua sinalizacion, asi como calquera outra accion que redunde en beneficio do

Camifio de Santiago.

Segundo.- Os Camifios de Santiago supofien historicamente un constante fluxo de
peregrinos e peregrinas que, no seu itinerario cara a Santiago de Compostela, vefen
construindo unha cultura comun europea ao longo de mais de mil anos de historia en

comun.

A politica desenvolvida pola Xunta de Galicia a principios dos anos noventa do pasado
século revitalizou os Camifios de Santiago e fixo que nas ultimas décadas estes camifios
experimentasen un extraordinario auxe, vivindo un novo tempo de peregrinacion, de
intercambio de ideas, de culturas e de nacionalidades, que converten aos Camifios de

Santiago e a Galicia en elementos referenciais en Europa e en gran parte do mundo.

Non se pode esquecer, ademais da vertente cultural e relixiosa, o efecto econémico e
xerador de riqueza que supofien os Camifios de Santiago, especialmente nos anos santos,

afectando non sé a cidade de Santiago de Compostela sendn a todo o territorio galego.

Asi, a celebracion do Ano Santo Xacobeo no ano 2021 constitie para a Comunidade
Autébnoma de Galicia unha oportunidade de potenciacién de Galicia, asi como de
promocion e de reforzo da dimensién internacional dos Caminos de Santiago e da propia
Comunidade, e leva aparellado un amplo despregamento de actuacions en distintos

ambitos.

Terceiro.- Que a Fundacion Juana de Vega é unha entidade privada de natureza non
lucrativa, que segundo consta nos seus estatutos ten por obxecto promover, mediante as
iniciativas que estime precisas, por si soa ou en colaboracion con persoas ou entidades
publicas ou privadas, o cofiecemento, conservacion e desenvolvemento do medio rural de
Gallicia, con especial dedicacion a formacién da sua poboacion activa, a preservacion da
sua contorna natural e humana e & mellora da sua base econdmica e das actividades con

ela relacionadas.

Cuarto.- Entre as lifas de traballo que a Fundacién leva a cabo para cumprir co seu
obxectivo fundacional, esta a lifia de paisaxe e territorio que desenvolve a través da
ESCOLA GALEGA DA PAISAXE JUANA DE VEGA creada no ano 2008 como érgano
interno da Fundacién e sen personalidade xuridica propia. Os obxectivos da Escola Galega
da Paisaxe son promover o estudo, a investigacion, a formacion, a difusion e o intercambio
de cofiecemento, e a sensibilizacién e concienciacién da sociedade en materia da paisaxe
e en temas con ela relacionados. Na procura dos seus obxectivos, a Escola Galega da
Paisaxe fomentara a colaboraciéon coas administraciéons publicas, as universidades, os
centros de ensino, as empresas, os medios de comunicacion, os colectivos profesionais e

a sociedade en xeral.

Quinto.- Por outra parte, o Plan Estratéxico do Turismo de Galicia 2020 plasma o marco

de traballo en materia turistica para o periodo 2017-2020, tendo en conta as necesidades

dos axentes de distintos ambitos da cadea de valor do sector turistico galego. A sua lifa
estratéxica 4 é sobre os camifios como dinamizadores do pais.

O crecemento do Camifio de Santiago nos ultimos anos foi especialmente intenso. Este
éxito ven acompanado dun Plan Director do Camifio que o presente plan asume e apoia

ata o final do seu desenvolvemento, coa mirada posta no vindeiro ano Xacobeo 2021.

Sexto.- O proxecto a desenvolver a través do presente convenio de colaboracion é a
eliminacion de elementos que deterioran a imaxe paisaxistica dos Camifos de Santiago,
co asesoramento dos especialistas da Escola Galega da paisaxe, de xeito que se contribua
a mellora dos mesmos e a sua posta en valor turistico entre os milleiros de persoas
peregrinas que chegan a Santiago a través das suas distintas rutas, fundamentalmente de

cara a preparacion do Ano Santo Xacobeo 2021.

Que os intereses converxentes das partes asinantes excliuen o animo de lucro, e non
poden satisfacerse axeitadamente mediante a celebracién dun contrato dos contemplados
na Lei 9/2017, de 8 de novembro, de Contratos do Sector Publico, pola que se transpofien,
ao ordenamento xuridico espafiol as Directivas do Parlamento Europeo e do Consello
2014/23/UE e 2014/24/UE, de 26 de febreiro de 2004, ou doutro instrumento alleo a

natureza estritamente convencional.
En atencién ao exposto, e a fin de dar cumprimento ao preceptuado no artigo 15.2. da Lei
1/2016, de 18 de xaneiro, de transparencia e bo goberno, estimase xustificado o recurso a

sinatura do instrumento convencional que se pretende, con exclusion doutras figuras.

E para que conste, asinase esta memoria, en Santiago de Compostela

A xerente de Turismo de Galicia

M2 Elena Barca Ramos

